
ТАҚРИЗИ МУҚАРРИЗИ РАСМЙ 
доктори илми филология, профессор, мудири кафедраи ВАО-и чопӣ ва 
РК-и Муассисаи таълимии байнидавлатии маълумоти олии «Донишгоҳи 
(славянй) Россия ва Тоҷикистон» Муллоев Шариф Боқиевич ба 
диссертатсияи номзадии Ҳакимзода Раҳим Карим дар мавзуи 
«Таҳаввули жанри репортаж дар телевизион (дар мисоли ТВ 
«Ҷаҳоннамо» ва ТВ «Душанбе»)» барои дарёфти дарачаи илмии номзади 
илми филология аз рӯйи ихтисоси 10.01.10 - Рӯзноманигорӣ.

Мутобикати диссертатсия ба ихтисос ва самти илм, ки аз рӯйи онхо 
диссертатсия ба химоя пешниҳод шудааст. Телевизион санъати 
баландтарини неруи ахлоқист. Ин нукта барномаи амали телевизион аст ва 
корманди телевизион санъаткорест, ки истеъдоди бо дид (чашми камера) 
тасвир кардани ҳакиқат ва зебоиро дорад.

Имкониятҳои телевизиони имрӯза ҳудуд надорад. Мо на танҳо табиат 
ва рӯйдодҳои он, балки инсонро дар образ ва берун аз он мебинем. 
Телевизион бо воситаи камера оламро ошкор менамояд. Вай набзи сонияву 
дақиқаҳоро эҳсос намуда, пеши назари бинанда гузарон будани ҳаётро ҷилва 
медиҳад.

Асосгузори сулҳу ваҳдати миллӣ - Пешвои миллат, Президенти 
Ҷумҳурии Тоҷикистон муҳтарам Эмомалй Раҳмон зимни ифтитоҳи 
Муассисаи давлатии телевизиони «Варзиш», «Синамо» ва «Академияи 
воситаҳои ахбори омма» 1 марти соли 2016 таъкид намуда буданд: «барои 
омода намудани муҳаққиқону таҳлилгарони сиёсӣ, мунаққидону коршиносон 
ва олимоне, ки дар мавзуъҳои воситаҳои ахбори омма, бахусус телевизион ва 
радио рисолаҳои илмӣ ҳимоя мекунанд, шароити мусоид фароҳам оварда 
шудааст».

Функсияи иттилоотии телевизион дар пешниҳоди хабару рӯйдодҳои 
муҳимми ҷомеа танҳо бо жанри хабар махдуд намешавад, балки ин истилоҳ 
мафҳуми функсияи иттилоотии телевизионро ифода мекунад. Дар шароити 
муосир телевизиони тоҷик аз мусоҳиба, репортаж, ҳисобот ва навъҳои хабар 
васеъ истифода менамояд. Роҳ ёфтани қолабҳои гуногуни жанрӣ дар 

телевизион ҷиҳати пешниҳоди иттилоъ, аз як тараф, барои ҷолиб 
гардонидани барномаҳои ахборӣ бошад, аз тарафи дигар, вусъат бахшидани 
тарғибот аст.

Диссертатсия ба таҳқиқи таҳаввули жанри репортаж дар телевизионҳои 
«Ҷаҳоннамо» ва «Душанбе» бахшида шудааст ва он бо шиносномаи ихтисоси 
илмӣ - 10.01.10 - Рӯзноманигорй мутобиқат мекунад.

Мубрам будани мавзуй диссертатсия. Диссертатсия ва мавзуи он 
барои илми журналистикаи телевизиони тоҷик актуалӣ ва нав аст. Репортаж 
яке аз жанрҳои асосии журналистикаи телевизион маҳсуб мешавад. Ба қавли 
муҳаққиқ, метавон гуфт, ки таърихи журналистикаи телевизион раванди 
ташаккул, инкишоф ва шаклгирии репортаж аст.

Таҳқиқи як жанр дар телевизион ва дар заминаи он муайян намудани 
мушкилоту дастоварди рӯзноманигорон боис мегардад, ки дар оянда, бо 
истифодаи тавсияҳои ироашуда, кори ин бахш вусъат бахшида шавад. 
Репортаж дар низоми барномаҳои иттилоотии шабакаҳои телевизионй 
маъмултарин жанр маҳсуб ёфта, пажӯҳиши амиқи он ба таври ҷудогона сураз 
нагирифтааст.

Таҳқиқи Ҳакимзода Раҳим Карим маълум намудааст, ки ҳангоми омодг 
намудани репортажҳои телевизионӣ хабарнигорон ба камбудиҳои зиёд ро> 
медиҳанд ва он барои дар сатҳи хуб омода нашудани нашрҳои хабарӣ замиш 
мегузорад.

Мафҳуми репортаж дар нимаи аввали асри XIX, вақте ки рушдг 
босуръати матбуоти даврӣ дар Аврупо ва Русия сурат гирифт, ба вуҷу^ 
омадааст. Дар ибтидо ин жанри журналистие буд, ки хонандаро аз рафт! 
муҳокимаҳои судй, баҳсҳои парлумонӣ, вохӯриҳои гуногун ва ғайра ого: 
мекард. Баъдтар, ин гуна «маълумотномаҳо»-ро репортаж номидаанд.

Хусусияти асосии репортаж эҷоди «эффекти ҳузур» мебошад. Омил] 
фарқкунандаи репортаж хамчун жанри журналистика риояи хронология: 
воқеаҳо аст. Ба ибораи дигар, ба тамошобин ҳодисаю воқеаи рӯйдодаро па 
дар пай бояд расонд.



Аёният дар репортаж тавассути тафсил, такрори амал ва амали 
персонажҳо ба вуҷуд меояд. Образнокии ҳодисаи рухдода хусусияти хоси 
репортаж мебошад.

Репортаж ҳамчун жанри серистеъмоли журналистикаи телевизион дар 
ВАО-и тоҷик аз рӯзҳои аввали фаъолияти шабакаҳои телевизионӣ ба таври 
васеъ истифода мешавад. Он бо мурури замон ва рушди ҷомеа, бахусус 
ташаккули сифативу сохтории телевизион инкишоф ёфта, рӯзноманигорони 
касбӣ бо истифодаи унсурҳои муосири таҳияи репортаж ҷолибиятро таъмин 
менамоянд, ки як намунаи он қаҳрамонсозй дар раванди таҳияи репортажҳои 
телевизионӣ мебошад. Ин тамоюл вақтҳои охир баръало мушоҳида мегардад.

Таҳқиқи Ҳакимзода Р.К. нишон дод, ки дастрасӣ ба техникаҳои соҳавӣ 
дар Муассисаи давлатии «Ҷаҳоннамо» ва Муассисаи давлатии «Телевизиони 
Душанбе» ҳамқадам ба замони муосир амалӣ шудааст ва мисоли равшани он 
дастгоҳҳои наворбардорӣ, танзим, воситаҳои дастгоҳи марказии пахши 
барномаҳо ва дигар таҷҳизоти соҳавӣ мебошад. Бешубҳа, дастгоҳҳои мазкур 
барои сифатан беҳтар намудани кори телевизион ва осон кардани фаъолияти 
ҳайати техникӣ мусоидати амиқ мекунанд. Бо вуҷуди ин, дар самти таъмини 
хабарнигорон бо воситаҳои пахши мустақим аз макони ҳодиса чандон 
таваҷҷуҳи ҷиддӣ сурат нагирифтааст. Ин аст, ки репортажҳои мустақим 
мушоҳида намешаванд.

Дараҷаи навгонии натиҷаҳои дар диссертатсия бадастомада ва 
нуктаҳои илмие, ки барои ҳимоя пешниҳод мешаванд. Бори аввал ба 
таври фарогир репортажи телевизионӣ мавриди таҳқиқ қарор гирифта, 
мавқеи он дар журналистикаи телевизиони ватанӣ муайян гардидааст. Дар ин 
замина, аҳаммияти ин жанр дар низоми хабаррасонии фаъолияти 
рузноманигорӣ таҳқиқ гардида, роҳҳои беҳтар намудани истифодаи он ба 
миён гузошта шуд.

Нақши техника ва технологияҳои телевизионӣ барои таҳияи 
барномаҳои хабарӣ бо мисолҳои мушаххас баррасӣ гардида, марҳалаҳои 
рушди техникии Муассисаи давлатии «Ҷаҳоннамо» ва Муассисаи давлатии 
«Телевизиони Душанбе» таҳқиқ шудааст.

Дар диссертатсия таҳлили сохторию мундариҷавии барномаҳои 
иттилоотии шабакаҳои номбурда сурат мегирад. Марҳалаҳои шаклгирандаи 
истеҳсоли барномаҳои хабарӣ дар шароити афзудани таваҷҷуҳи аудитория ба 
васоити электронии ахбор ҳам таҳлил гардидааст.

Ҷанбаҳои назариявии репортаж аз ҷониби олимону муҳаққиқон пурра 
баррасӣ шудааст ва истифодаи тавсияҳои пешниҳоднамудаи онҳо барои ҳар 
як хабарнигор зарур дониста мешавад. Вале вобаста ба иртиботи назария ва 
амалияи кори телевизион дар мисоли репортажҳои телевизионй таҳқиқи 
фарогир анҷом наёфтааст. Аз ин рӯ, омӯзиши ин ҷанбаи фаъолияти 
телевизион муҳим аст.

Нуктаҳои асосии ба ҳимоя пешниҳодшаванда ҷолиби диққат ҳастанд. 
Илова бар ин, диссертант назди худ вазифа гузоштааст, ки мавқеи 
репортажро дар низоми жанрҳои журналистй ва иртиботи репортажи 
телевизиониро бо дигар жанрҳои журналистика муайян намуда, ҷанбаъҳои 
назариявии репортажро ҳамчун жанри маъмули журналистикаи телевизион 
мавриди таҳқиқ қарор диҳад.

Баррасии омилҳои шаклдиҳандаи репортажи телевизионӣ дар низоми 
кори телевизион; таҳқиқи заминаҳои иваз шудани алгоритми ҷамъоварӣ ва 
пахши иттилоот дар заминаи технологияи рақамӣ; тахдили сохторӣ ва 
мундариҷавии қолабҳои ахбори шабакаҳои телевизионӣ; мушаххас сохтани 
ҳамгироии репортажи телевизионӣ бо дигар жанрҳои телевизион; таҳқиқи 
репортажҳои руйдодй-хабарии телевизиони «Ҷаҳоннамо» ва муайян 
намудани ҳусну қубҳи репортажҳои мавзӯӣ-таҳлилии «Телевизиони 
«Душанбе» аз вазифаҳои дигари диссертатсия маҳсуб меёбад.

Асоснокӣ ва эътимоднокии хулосаҳо ва тавсияҳои дар 
диссертатсия зикршуда. Хулосаи диссертатсия дар 9 банди мукаммал 
оварда шуда, ба сифати тавсияҳо оид ба истифодаи амалии натиҷаҳои таҳқиқ 
9 таклиф манзур гардидааст. Метавон иброз намуд, ки муаллифи 
диссертатсия бо назардошти нуктаҳои илмӣ ва тавсияҳои амалии ба ҳимоя 
пешниҳодшаванда, ки ҳамагӣ навгонии илмӣ ба ҳисоб мераванд, ба дараҷаи 
илмии дархостшаванда лоиқ мебошад.

Аҳаммияти илмӣ, амалӣ ва иҷтимоии натиҷаҳои диссертатсия бо 
нишон додани тавсияҳо оид ба истифодаи онҳо. Муҳтавои кори 
диссертатсионй бахусус дар таҳқиқи репортаж ҳамчун жанри хосаи 
телевизионӣ замина фароҳам меорад. Натиҷаи таҳқиқ ва хулосаҳои 
пешниҳодшуда донишҳои назариявиро дар шинохти жанрҳои телевизион, 
бахусус репортаж афзуда, метавонанд дар таҳқиқҳои минбаъда истифода 
гарданд. Кори диссертатсионирб метавон барои таълифи рисолаҳои илмӣ 
ҳамчун сарчашма истифода намуд. Диссертатсия дар шинохти репортажи 
телевизионӣ манбаи нави илмӣ буда, дар шароити Тоҷикистон объекти нави 
таҳқиқи илмӣ маҳсуб меёбад. Натиҷаҳои таҳқиқ барои такмили шинохти 
жанри репортаж дар телевизион, татбиқи ҳадафҳои идораи иттилоотӣ, 
ташкили курсу семинарҳо ва таҳияи китобҳои дарсӣ мусоидат мекунад.

Маводи кори диссертатсиониро барои таълими репортажи телевизионӣ 
дар мактабҳои олӣ, низоми такмили ихтисоси кормандони соҳаи телевизион, 
ташкили курсу семинарҳо дар факултаю шуъбаҳои рӯзноманигорӣ ва таҳияи 
китобҳои дарсӣ истифода бурдан мумкин аст. Аҳаммияти амалии таҳқиқ дар он 
зоҳир мегардад, ки бори нахуст масъалаи интихоби мавзуъ, омода намудани 
матни журналистй, ҳамкории наворбардор бо хабарнигор, истифодаи унсурҳои 
жанрсоз дар ҷолибияти маводи телевизионӣ, танзими навор бо истифодаи 
барномаҳои муосири компютерӣ ва дигар масъалаҳо таҳқиқ шудааст.

Қисмати асосии таҳқиқ. Диссертатсия аз муқаддима, се боб, нуҳ 
зербоб, хулоса ва феҳристи адабиёт иборат аст.

Дар муқаддимаи кори диссертатсионӣ аҳаммияти мавзуи таҳқиқ, 
дараҷаи таҳқиқи мавзуи илмӣ, робитаи таҳқиқ бо барномаҳо ва ё мавзуъҳои 
илмӣ, мақсад, вазифа ва объекти таҳқиқ, предмети таҳқиқ, асосҳои назариявӣ 
ва методологии таҳқиқ, навгонии илмӣ, нуктаҳои ба ҳимоя 
пешниҳодшаванда, аҳаммияти назариявӣ ва амалии таҳқиқ, дараҷаи 
эътимоднокии натиҷаҳо, мутобиқати диссертатсия бо шиносномаи ихтисоси 
илмӣ, саҳми шахсии довталаби дараҷаи илмӣ, тасвиб ва амалисозии 
натиҷаҳои диссертатсия, интишорот аз рӯйи мавзуи диссертатсия, сохтор ва 
ҳаҷми диссертатсия қайд гардидааст.

Боби якуми диссертатсия - «Асосҳои назариявии гузориш ҳамчун жанри 
журналистикаи телевизионӣ» аз се фасл иборат аст. Фасли якуми боби якум 
«Ташаккул ва инкишоф гузориш ҳамчун жанри журналистика» ном дорад. 
Дар фасли дуюми боби якум - «Заминаҳои иваз шудани алгоритми ҷамъоварӣ 
ва паҳн кардани иттилоот дар заминаи технологияи рақамй» таҳқиқ мешавад. 
Дар фасли сеюми боби якум «Хусусиятҳои эволютсионии техника ва 
технологияҳои телевизионии ватанӣ» мавриди таҳқиқ қарор гирифт.

Боби дуюм «Таҳаввули репортаж дар телевизион» аз се фасл иборат 
аст. Дар фасли якуми боби дуюм «Сохтор ва мундариҷаи қолабҳои хабарии 
шабакаҳои телевизионӣ» таҳқиқ мешаванд. Дар фасли дуюми боби дуюм 
«Аломатҳои типологии репортаж ҳамчун жанри журналистикаи 
телевизионй» баррасӣ мегарданд. Фасли сеюми боби дуюм «Ҳамгироии 
репортажи телевизионӣ бо жанрҳои дигари телевизион» таҳқиқ гардидаанд.

Боби сеюми кори диссертатсионӣ - «Мавқеи репортаж дар телевизион» 
аз се фасл иборат аст. Дар фасли якуми боби сеюм «Истифодаи навъҳои 
репортаж дар телевизионҳои Тоҷикистон» таҳқиқ мегардад. Фасли дуюми 
боби сеюм «Баррасии репортажҳои рӯйдодӣ-хабарӣ дар телевизиони 
«Ҷаҳоннамо» ном дорад. Фасли сеюми боби сеюм «Таҳқиқи репортажҳои 
мавзуӣ-тахдилӣ дар телевизиони «Душанбе» унвон гирифтааст.

Дар хулосаи диссертатсия натиҷаҳои таҳқиқоти анҷомёфта ба таври 
мухтасар нисбат ба ҳар боб дар алоҳидагӣ зикр гардида, баъзе тавсия ва 
пешниҳодҳои муаллифӣ манзур гардидаанд.

Хулосаҳою тавсияҳои Ҳакимзода Раҳими Карим касбӣ буда, баёнгари 
мундариҷаи диссертатсия ҳастанд ва бо маводи зиёди назариявию амалӣ ва 
далел асоснок гардидаанд.

Яке аз махсусиятҳои диссертатсия дар он зоҳир мегардад, ки 
Ҳакимзода Р. К. тавонистааст оид ба ҳамаи нуктаҳо ва маълумоти 
пешниҳодкардааш баҳси илмӣ ба вуҷуд орад, онҳоро зери суол ва шубҳа 
кашад, мавқеъ ва нигоҳи муаллифиро дар ин замина ба миён орад. Далелҳои 
истифодашуда эътимодбахшанд. Ҳангоми таҳлил муносибат ба мавзуъ 
дуруст ва касбӣ буда, аз маҷрои зарурӣ берун нашудааст.

Нашри натиҷахои диссертатсия дар маҷаллаҳои такризшавандаи 
илмй. Муҳтавои асосии диссертатсия дар 7 мақола, аз ҷумла 5 мақола дар 
маҷаллаҳои илмии такризшавандаи Комиссияи олии аттестатсионии назди 
Президенти Ҷумҳурии Тоҷикистон ва 2 маҷмуаи маколаҳои конференсияхои 
ҷумҳуриявӣ инъикос ёфтаанд ва пурра натиҷаҳои диссертатсияро фаро 
мегиранд. Теъдоди маводи чопшудаи диссертант ба талаботи банди 35 Тартиби 
додани дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30 
июни соли 2021, таҳти №267 тасдик шудааст, мувофиқ мебошад.

Мутобиқати барасмиятдарории диссертатсия ба талаботи 
Комиссияи олии аттестатсионии назди Президенти Ҷумҳурии 
Тоҷикистон. Диссертатсияи Ҳакимзода Раҳим Карим ба талаботи бандҳои 
31 ва 33 Тартиби додани дараҷаҳои илмӣ, ки бо Қарори Ҳукумати Ҷумҳурии 
Тоҷикистон аз 30 июни соли 2021, таҳти №267 тасдиқ шудааст, мутобиқат 
менамояд.

Диссертатсия аз ҷониби муаллиф мустақилона навишта шуда, дорои 
мазмун ва мантиқи ягонаи дохилӣ мебошад. Сатҳи навгонии илмии 
диссертатсионӣ, нуктаҳои илмӣ ва пешниҳоду тавсияҳои амалие, ки ба ҳимоя 
пешниҳод шудаанд, мақолаҳои илмӣ ва маърӯзаҳо дар конференсияҳои 
илмӣ-амалӣ саҳми шахсии муаллифро тасдиқ менамоянд. Инчунин, тарзи 
навишт, масъалагузорӣ ва услуби таҳқиқоти илмӣ саҳми шахсии муаллифи 
диссертатсияро нишон медиҳад.

Эродҳо ба диссертатсия. Бо вуҷуди муваффақиятҳои зиёд, дар 
диссертатсия як қатор камбудиҳо мушоҳида гардиданд, ки ислоҳашон ба 
манфиат дониста мешавад:

1. Баҳси номи жанр ҳамоно актуалӣ боқӣ мемонад. Зимни баррасй ва 
таҳқиқи илмӣ мо бояд «репортаж» гуем ё «гузориш»? Дар сурати 
«репортаж» гуфтан оё талаботи санадҳои меъёрию ҳуқуқии соҳа 
вайрон намешаванд? Дар ин масъала баҳои довталаби дараҷаи илмиро 
зимни ҳимояи ошкорои диссертатсия донистан ба манфиати кор аст.

2. Хулосаи сеюми муаллиф дар боби дуюм баҳснок аст. Воқеан, репортаж 
аз ҷумлаи жанрҳоест, ки бештар дар ҳамгироӣ бо унсурҳои жанрҳои 
дигар, аз ҷумла мусоҳиба қавӣ мегардад, вале дар аксари маводи дар 

қолаби репортаж таҳияшуда мо бо мусоҳибаҳои кӯтоҳе рӯ ба ру 
мешавем, ки хабарнигорон барои тақвияти андешаи худ ва исботи 
даъвои ҷонибҳо аз он истифода менамоянд. Дар шароити муосир 
ҳамгироӣ миёни жанрҳо то куҷо талаботи замон аст?

3. Хеле хушоянд аст, ки муаллифи диссертатсия тӯли 10 сол дар 
«Телевизиони Душанбе» фаъолият намуда, масъаларо ҳам аз лиҳози 
илмӣ ва ҳам амалӣ ба • риштаи таҳқиқ кашидааст. Дар дохили 
диссертатсия довталаб барномаҳои зиёди ин телевизионро танқид ва 
таҳлил намуда, ба фаъолияти як қисми онҳо баҳои муносиб додааст, 
вале баҳс ва танқиди ӯ аз репортажҳои «Телевизиони Душанбе» то 
куҷо дуруст ҳастанд?

4. Дар фасли дуюми боби якум оид ба заминаҳои иваз шудани алгоритми 
ҷамъоварӣ ва паҳн кардани иттилоот дар заминаи технологияи рақамӣ 
сухан меравад. Хуб мешуд, ки довталаби дараҷаи илмӣ мушаххас оид 
ба шаклҳои гуногуни ҷамъоварии иттилоъ дар телевизион таҳқиқро 
роҳандозӣ менамуд.
Қисмати хотимавии тақриз. Диссертатсия аз лиҳози мубрамият, ном 

ва нақши мавзуъ, муқаддима, бобҳо ва зербобҳо, хулосаю сарчашмаҳо 
пайдарҳам ва бо услуби илмӣ таҳия гардидааст.

Таҳлили матни диссертатсия ва автореферат нишон медиҳад, ки он 
кори анҷомёфта буда, дорои навгониҳои илмй ва натиҷаҳои боэътимод аст. 
Автореферати диссертатсия, гузоришҳои илмӣ ва мақолаҳои ба чоп 
расонидаи Хдкимзода Раҳим Карим муҳтавои асосии диссертатсияро 
инъикос намуда, аз лаёқати баланди илмии довталаби дараҷаи илмӣ гувоҳӣ 
медиҳанд.

Диссертатсияи Ҳакимзода Р.К. бо доираи мавзуъ ва масъалаҳои 
таҳқиқӣ, ки дар шиносномаи ихтисоси илмии 10.01.10 - Рузноманигорӣ 
таъйин шудаанд, комилан мувофиқат мекунад.

Хулоса, диссертатсияи Ҳакимзода Раҳим Карим дар мавзуи «Таҳаввули 
жанри репортаж дар телевизион (дар мисоли ТВ «Ҷаҳоннамо» ва ТВ 
«Душанбе»)» кори илмӣ-таҳқиқии анҷомёфта ба ҳисоб рафта, ба талаботи 
бандҳои 31-35-и Тартиби додани дараҷаҳои илмӣ, ки бо қарори Ҳукумати 

Ҷумҳурии Тоҷикистон аз 30 июни соли 2021, таҳти №267 тасдиқ шудааст, 
ҷавобгу мебошад ва муаллифи он сазовори дарёфти дараҷаи илмии номзади 
илми филология аз рӯйи ихтисоси 10.01.10 - Рузноманигорӣ аст.

Такризи мазкур бо назардошти талаботи бандҳои 71 ва 72 Тартиби 
додани дараҷаҳои илмй, ки бо қарори Ҳукумати Ҷумҳурии Тоҷикистон аз 30 
июни соли 2021, таҳти №267 тасдиқ шудааст, омода гардидааст.

МУҚАРРИЗИ РАСМЙ:
доктори илми филология, профессор, 
мудири кафедраи ВАО-и чопӣ ва РК-и 
Муассисаи таълимии байнидавлатин 
маълумотиолии «Донишгоҳи (славянӣ) 
Россия ва Тоҷикистон»

«Имзои д.и.филол., профессор

Муллоев Ш. Б. -ро тасдиқ мекунам»

/Сардори Раёсати кадрҳои ДСРТ

Муллоев Ш.Б.

Раҳимов А.А.

Сурога: 734000, Ҷумҳурии Тоҷикистон, 

